Канспект  урока

з выкарыстаннем  інфармацыйна-камунікатыўных  тэхналогій

па грамадазнаўству 10  клас

Тэма: 

“Дзяржава”

Тэхналагічная карта ўрока

Мэта:

Вучні павінны ўмець вызначаць  прыкметы  і  функцыі  дзяржавы, аналізаваць формы  дзяржавы

Задачы:

- стварыць умовы для далейшага развіцця камунікатыўных навыкаў вучняў, вучыць  аналізаваць  і  абагульняць  матэрыял,  тлумачыць  заканамернасці  развіцця  дзяржавы;
- садзейнічаць фарміраванню пазнавальных інтарэсаў і ідэі, што ад кожнага грамадзяніна залежыць лёс дзяржавы 

Чакаемыя вынікі: 
1. вучні павінны аднаўляць атрыманую інфармацыю, умець перафармулёўваць яе сваімі словамі і бачыць, чым вывучаная тэма будзе карысна ім у будучым.

2. даваць характарыстыку дзяржаве, вылучаць задачы, прыкметы дзяржавы, аналізаваць функцыі, формы кіравання

Тып урока: урок вывучэння новага матэрыялу.
Абсталяванне:  мультымедыйная ўстаноўка, падручнікі: Грамадазнаўства: вуч. дапам. для 10 кл. М.І.Вішнеўскі, Мн., Адукацыя і выхаванне, 2009, Чалавек. Грамадства. Дзяржава. Свет сацыяльнага дзеяння.А.В.Бяляева, Н.М.Ганушчанка, Мн.: Нар. Асвета, 2001

Змест урока

	Этапы

урока
	Час

(хв.)
	Дзейнасць настаўніка
	Дзейнасць вучняў

	І. Арганізацыйны момант
	1
	Арганізуе клас, стварае добры мікраклімат
	Уцягваюцца ў працу

	ІІ. Актуалізацыя ведаў
	5
	Праводзіць франтальнае апытанне:
· Якія сферы грамадства вы ведаеце?

· Што такое палітычная сістэма грамадства? З якіх элементаў яна складаецца?

· Паказ слайда з партрэтамі. Можна стварыць партрэты чалавека, горада, дзяржавы

	Вучні адказваюць на пытанні, даюць азначэнне паняццю “дзяржава” 

	ІІІ. Пастаноўка задач вучэбнай дзейнасці 
	2
	Састаўляе групы вучняў. Арыентуе вучняў на фармулёўку наступных задач:

1) Якія прыкметы мае дзяржава?

2) Якія функцыі выконвае дзяржава?

3) Якімі бываюць формы кіравання, дзяржаўнага ўладкавання, палітычныя рэжымы? 
Заданне на ўрок: Якія форма кіравання і палітычны рэжым вам здаюцца больш дасканалымі і чаму?
	Вучні выбіраюць бэйджыкі з надпісамі і стараюцца правесці класіфікацыю паняццяў, рассажваюцца па групах. Фармулююць, усведамляюць задачы 

	IV. Вывучэнне новага матэрыялу
	15
	Дапамагае групам выканаць заданні, пасля выканання вывесіць лісточкі на дошцы. Складаецца партрэт дзяржавы

	Узаемадзейнічаючы ў групах, вучні паслядоўна працуюць над вучэбнымі пытаннямі і запаўняюць прапанаваныя лісты. Пасля выходзяць да дошкі, агучваюць, як яны выканалі заданне. Вывешваюць адказы на дошцы, дзе прымацоўваюць таксама карцінкі па тэме.

	V. Замацаванне вывучанага матэрыялу
	14
	Прапаноўвае вучням адказаць на пытанні, якія размешчаны на слайдах прэзентацыі
	Вучні замацоўваюць веды аб класіфікацыі дзяржаў

	VI. Рэфлексія. Падвядзенне вынікаў
	5
	Настаўнік арыентуе на падвядзенне вынікаў па тэме:

- кожная дзяржава мае свой партрэт, у якім вызначаецца яе форма кіравання, тэрытарыяльна-адміністрацыйны падзел, палітычны рэжым, сімвалы;

- агульнымі для дзяржаў з’яўляюцца прыкметы, функцыі;
- моцная дзяржаўная ўлада, на чале якой стаіць харызматычны лідар, вядзе да стварэння таталітарнага рэжыму, моцная выканаўчая ўлада – да аўтарытарнага рэжыму. Да складвання дэмакратычнага рэжыму вядуць моцныя палітычныя партыі і грамадскія рухі.
Прапаноўвае вучням стыкеры, якія яны павінны размясціць на дошцы на тых лістках, дзе размешчаны формы кіравання і палітычныя рэжымы

	Фармулююць і ўсведамляюць асноўныя вывыды па тэме ўрока Вучні прымацоўваюць стыкеры на дошцы. Так яны адказваюць на галоўнае пытанне ўрока: “Якія форма кіравання і палітычны рэжым вам здаюцца больш дасканалымі і чаму?” Пасля яны выбарачна даказваюць свае пункты гледжання. 

	VIІ. Дамашняе заданне
	1
	Абавязковае:

- §14, пытанні 1-6 на ст. 134;

Дадатковае заданне на выбар: напісаць эсэ на тэмы:
- “Ці зможа чалавецтва ў будучым абыходзіцца без дзяржавы?” 

- “Ідэальная дзяржава: якая яна?”
	Вызначаюць, якое дамашняе заданне будуць выконваць

	VIІІ. Заключэнне
	2
	Ацэньвае дзейнасць вучняў на ўроку, дзякуе за працу 
	Самаацэнка вучняў


Функцыі дзяржавы
Выпісаць у 2 слупочкі на лісток, што адносіцца да ўнутраных, а што  - да знешніх функцый дзяржавы

· палітычная (дзяржава  з’яўляецца  носьбітам  улады  і кіруе грамадствам)

· экалагічная  (вызначае нарматывы шкодных  рэчываў, кантралююць  ахову  прыроды) 

· удзел у вырашэнні глабальных  праблем 

· ідэалагічная (выхаванне, фарміраванне  грамадзянскіх  і  патрыятычных каштоўнасцей)

· фінансавага  кантролю  (улік даходаў  грамадзян,  спагнанне  падаткаў) 

· абарона краіны ад знешняй агрэсіі

· забеспячэнне  нацыянальнай  бяспекі
· культурная  (падтрымка  літаратуры, тэатра, кіно,  ахова помнікаў  культуры, развіццё  адукацыі)

· эканамічная (рэгулюе  эканамічныя  адносіны) 

· забеспячэння  правапарадку  і законнасці

· развіццё  узаемавыгаднага  супрацоўніцтва
· забеспячэнне  дзяржаўных інтарэсаў  у  міжнародных адносінах
· сацыяльная (ахова  здароўя,  сацыяльнае забеспячэнне)

Форма  дзяржаўнага  ўладкавання –тэрытарыяльная арганізацыя ўлады
Выпісаць у 3 слупочкі на лісток, што характарызуе ўнітарныя, федэратыўныя, канфедэратыўныя краіны

· Дзяржава дзеліцца на вобласці і раёны

· Моцная цэнтральная ўлада

· Складаецца з аўтаномных абласцей, краёў, штатаў

· Саюз некалькіх незалежных дзяржаў, якія аб’ядналіся  для вырэшэння сумесных задач (абарона, эканамічная інтэграцыя) 

·  Існуюць агульныя органы кіравання

·  Адсутнічае грамадзянства і адзіны заканадаўчы орган

· Часовае аб’яднанне
· Аб’яднанне самастойных дзяржаўных утварэнняў у адной краіне

· Існуе федэральная ўлада і ўлада суб’ектаў федэрацыі

· Дзейнічая адзіная сістэма заканадаўства, праводзіцца  агульная  грашовая, падатковая, крэдытная палітыка
Прымацаваць да лісточка ў адпаведных слупочках  адпаведныя малюнкі, якія характарызуюць формы дзяржаўнага ўладкавання
	Тэрыторыя


	Насельніцтва
	Суверэнітэт

	Сістэма органаў кіравання

	 Унітарная
	Канфедэрацыя

	Федэрацыя


	Садружнасць
	Канстытуцыйная манархія

	Абсалютная манархія

	Парламентская рэспубліка
	Прэзідэнцкая рэспубліка

	Дэмакратыя


	Таталітарызм
	Аўтарытары-тарызм


Палітычны  рэжэм – метады  і сродкі ажыццяўлення ўлады
Выпісаць у 3 слупочкі на лісток, што характарызуе дэмакратычны, аўтарытарны, таталітарны рэжымы
· Поўны кантроль за ўсімі сферамі грамадства
· Панаванне адной ідэалогіі
· Масавыя рэпрэсіі
· Забарона дэмакратычных правоў і свабод
· Знішчэнне апазіцыі
· Поўнае падпарадкаванне асобы дзяржаве
· Улада апіраецца на чыноўнікаў і каральныя органы
· Існаванне апазіцыі
· Галоснасць 
· Асноўныя метады кіравання – загады і каманды
· Абмяжоўваюцца правы і свабоды грамадзян
· Абмяжоўваецца апазіцыя
· Адсутнічаюць партыі або існуе  аднапартыйнасць
· Безальтэрнатыўныя выбары

· Падзел улады на заканадаўчую, выканаўчую і судовую
· Выбарнасць органаў улады
· Адсутнасць падзелу улад
· Парламент – дарадчы орган пры кіраўніку дзяржавы
· Улада апіраецца на чыноўнікаў, армію
· Плюралізм  (множнасць) думак
· Шырокія правы і свабоды грамадзян
· Уплыў грамадзян на палітычную дзейнасць непасрэдна (праз рэферэндумы, выбары, дэманстрацыі) і праз сваіх прадстаўнікоў (парламент)
Прымацаваць  да лісточка ў адпаведных слупочках  адпаведныя малюнкі, якія характарызуюць палітычныя рэжымы
Форма  кіравання
Выпісаць у 2 слупочкі на лісток, што адносіцца да манархіі, што да рэспублікі

· Змешаная  - урад падпарадкоўваецца і прэзідэнту і парламенту 

· Канстытуцыйная – улада абмяжоўваецца парламентам, што дзейнічае на аснове Канстытуцыі 
· Парламенцкая (Балгарыя, Індыя, Германія) – выканаўчая ўлада падпарадкавана заканадаўчай

· Абсалютная – неабмежаваная ўлада кіраўніка дзяржавы 
· Прэзідэнцкая (ЗША, Францыя, Беларусь) – кіраўнік дзяржавы адначасова ўзначальвае  выканаўчую ўладу і падпісвае законы, разглядаемыя парламентам

Прымацаваць  да лісточка ў адпаведных слупочках  адпаведныя малюнкі, якія характарызуюць формы кіравання
Запоўніць схему:

Сімвалы   дзяржавы

